
ᐱᓕᕆᐊᖑᔪᑉ ᑐᒡᓕᐅ Hᐅᑉ ᐲ ᐱᓕᕆᐊᖓᑕ ᑎᑎᖃᖁᑎᖏ 

 

ᖃᕆᑕᐅᔭᒃᑯᑦ ᓇᒃᓯᐅᑎᔭᐅᔪᖅ    

 

ᐅᖃᐅᓯᓕᒃ: ᑐᒃᓯᕋᐅᑦ ᐃᓄᖕᓂᑦ ᐅᖃᐅᓯᒃᓴᖃᕐᓂᕐᒥᒃ ᐅᑯᐊ ᑐᒃᓯᕋᐅᑎᖓᓐᓂᒃ TMAC 

Resources Inc.’s ᑐᒃᓯᕋᐅᑎᖓ ᓄᓇᐅᑉ ᐊᖏᕈᑎᖓᑎ ᓈᓴᐅᑎᖃᖅᑐᖅ 12.10.2(b) 

ᑲᔪᓯᑐᐃᓐᓇᕈᑎᒃᓴᖓᓄᑦ 

 
 

ᑎᒥᐅᔪᓄᑦ ᑎᑎᕋᖅᐳᖓ: 

 

ᐅᓇ ᐊᑐᖅᑎᓪᓗᒍ ᑎᓯᒻᐱᕆ 29, 2015 ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᒃᓯᕋᐅᒻᒥᒃ 

ᑐᓂᔭᐅᓚᐅᕐᒪᑕ ᐅᑯᓇᖓᑦ TMAC Resources Inc. (TMAC) ᐅᖃᐅᓯᓕᖕᒥᒃ “Madrid Advanced 

Exploration Program” ᐱᓕᕆᐊᖑᓱᐊᖅᑐᒥᒃ ᑐᒃᓯᕋᐅᒻᒥᒃ ᐃᓚᐅᓂᐊᕐᓗᓐᓂ ᐅᕙᓐᓂ 

ᐱᓕᕆᐊᖓᓐᓂ ᑐᒡᓕᐊᓐᓂ ᑐᒃᓯᕋᐅᑎᑉ Hᐅᑉ ᐲ ᐅᔭᕋᖕᓂᐊᕐᕕᖓᓂ ᐱᓕᕆᐊᖑᓂᐊᖅᑐᒻᒥ  

(ᐊᕙᑎᓕᕆᔨ ᑎᑎᖃᖁᑎᖏᓐᓂ: 12MN001) ᒪᓐᓇ ᖃᐅᔨᓴᖅᑕᐅᔪᖅ ᐊᕙᑎᓕᕆᔨᒃᑯᓐᓄᑦ 

ᐊᖏᕈᑎᑉ ᐃᓗᐊᓐᓂ ᓈᓴᐅᑎᓕᖕᒥᒃ  5, ᐊᕕᒃᓯᒪᓂᖓ 12 ᓄᓇᕘᒻᒥ ᓄᓇᐅᑉ ᐊᖏᕈᑎᖓᑕ 

ᐃᓗᐊᓐᓂ (NLCA).  TMAC’s ᑐᒃᓯᕋᐅᑎᖓᑦ ᑐᓂᔭᐅᓯᒪᕗᖅ ᐃᓱᒪᒋᔭᐅᓂᐊᕐᓗᓐᓂ ᓄᓇᐅᑉ 

ᐊᖏᕈᑎᖓᑕ ᐃᓗᐊᓐᓂ ᒪᓕᒃᖢᒍ ᐊᕕᒃᓯᒪᓂᖓ 12.10.2(b), ᐊᔪᖏᑎᑦᓯᔪᖅ ᐊᖏᖅᑕᐅᔪᖕᓇᕐᓗᑎᒃ 

ᐅᔭᕋᖕᓂᐊᕈᐊᖅᑐᑦ ᐱᕙᓪᓕᐊᓱᐊᖅᑐᓪᓗ ᐱᓕᕆᐊᖑᔪᒥᒃ ᖃᐅᔨᓴᖅᑕᐅᑎᓪᓗᒍ ᐊᕙᑎᓕᕆᔨᒃᑯᓐᓄᑦ, 

ᐊᕙᑎᓕᕆᔨᒃᑯᑦ ᐃᓱᒪᑉᓗᑎᒃ ᐱᓕᕆᐊᖑᓂᐊᖅᑐᑦ ᓯᕗᓂᕐᒥ ᐊᖏᖅᑕᐅᔪᖕᓴᕐᓂᐊᕐᓗᑎᒃ 

ᑲᔪᓯᑐᐃᓐᓇᕐᓗᑎᒃ ᖃᐅᔨᓴᖅᑕᐅᓂᖓᑕ ᐃᓗᐊᓐᓂ.    

 

ᐊᒥᓲᖏᑐᓂᒃ ᐊᑐᒐᐅᔪᖕᓇᖅᑐᓂᒃ ᐱᑕᖃᖅᐳᖅ ᐊᕙᑎᓕᕆᔨᒃᑯᑦ ᐃᓱᒪᓕᐅᕈᖕᓇᕐᓂᖓᓐᓂ 

ᐱᓕᕆᐊᖑᔪᒥᒃ ᑲᔪᓯᔪᖕᓇᖅᑐᒥᒃ ᖃᐅᔨᓴᖅᑕᐅᓂᖅ ᐊᑐᒐᐅᒐᓗᐊᖅᑎᓪᓗᒍ ᐅᑯᐊᖑᑉᓗᑎᒃ : 

1. ᐊᓕᓚᔪᑦ ᐊᔪᖏᔪᑎᑦ, ᓚᐃᓴᓐ, ᐊᖏᖅᑕᐅᓯᒪᓂᖓ ᖃᐅᔨᓴᕐᓂᕐᒧᑦ ᑲᑎᖅᓱᐃᓂᕐᒧᓪᓗ 

ᖃᐅᔨᓴᕈᑎᓂᒃ ᐃᑲᔪᕐᓂᐊᖅᑐᓂᒃ ᐱᓕᕆᐊᖑᔪᑉ ᑲᔪᓯᔪᖕᓇᕐᓂᖓᓄᑦ;    

2. ᐊᓕᓚᔪᑦ ᐊᔪᖏᔪᑎᑦ, ᓚᐃᓴᓐ, ᐊᖏᖅᑕᐅᓯᒪᓂᖓ ᑲᔪᓯᔪᖕᓴᕐᓗᓐᓂ ᐅᔭᕋᖕᓂᐊᕐᓂᖅ 

ᖃᐅᔨᓴᕐᓂᕐᓗ ᐅᔭᕋᖕᓂᒃ ᖃᐅᔨᓴᖅᑕᐅᓂᖓᓂ ᐱᓕᕆᐊᖑᔪᑉ;    

3. ᐊᓕᓚᔪᑦ, ᓚᐃᓴᓐ, ᐊᖏᖅᑕᐅᓯᒪᓂᖅ ᐅᓯᔪᖕᓇᕐᓂᕐᒥᒃ ᐊᒻᒪ ᐱᖁᑎᓂᒃ ᑐᖁᐃᓯᒪᓂᕐᒥᒃ 

ᓴᓇᔪᑎᒃᓴᓂᒡᓗ ᐱᓕᕆᐊᖑᓂᐊᖅᑐᒧᑦ ᐊᑐᒐᐅᓂᐊᖅᑐᑦ ᖃᐅᔨᓴᕐᓂᖓ ᑲᔪᓯᑎᓪᓗᒍ, 

ᓯᓚᐅᑉ ᐊᓯᐊᖑᖅᑕᕐᓂᖓ ᐱᑉᓗᒍ ᐅᑭᐅᖅᑕᖅᑐᒻᒥ ᓄᓇᕘ ᐃᓗᐊᓐᓂ ᐊᖏᕈᑕᐅᓯᒪᔪᑉ.    

 

TMAC’s “Madrid Advanced Exploration Program” ᑐᓂᓯᒪᔭᖓᑦ ᓄᓇᕘᒥ ᐃᒪᓕᕆᔨᑦ 

ᑲᑎᒪᔨᖏᓐᓄᑦ (NWB) ᑐᒃᓯᕋᐅᑕᐅᑉᓗᓂ ᓄᑖᒥᒃ ᓚᐃᓴᒻᒥᒃ ᔮᓄᐊᕆ 15, 2015 ᓄᓇᕘᒥ 

ᐊᕙᑎᓕᕆᔨᑦ ᑎᑎᖃᒥᒃ ᓴᕿᑎᑦᓯᓚᐅᕐᒪᑕ ᐅᖃᐅᓯᓕᖕᒥᒃ ᑐᓂᔭᐅᓯᒪᒐᒥᒃ ᑐᒃᓯᕋᐅᒻᒥᒃ ᓚᐃᓴᓂᒃ 

ᑐᓂᓯᕙᒃᑐᒥᑦ ᖃᐅᔨᓴᕈᒪᑉᓗᑎᒃ ᐱᓕᕆᐊᖑᓱᐊᖅᑐᓂᒃ, ᖃᐅᔨᓴᖅᑕᐅᔭᕆᐊᖃᖅᑐᒥᒃ 

ᐊᕙᑎᓕᕆᔨᒃᑯᓐᓄᑦ ᑐᒃᓯᕋᐅᑦ ᐱᓕᕆᓂᕐᒧᑦ. ᐅᓇ ᐊᑐᖅᑎᓪᓗᒍ ᒦ 29, 2015 ᐊᕙᑎᓕᕆᔨᒃᑯᑦ 

ᑐᓂᔭᐅᓚᐅᕐᒪᑕ ᑎᑎᖃᒥᒃ ᕿᑎᕐᒥᐅᑉ ᐃᓄᐃᑦ ᑲᑐᔨᖃᑎᒌᓂᑦ ᖃᐅᔨᓴᕈᒪᓂᕐᒥᒃ ᑐᒃᓯᕋᐅᒻᒥᒃ, 

ᐱᓕᕆᐊᖑᓂᐊᖅᑐᑦ ᐃᓄᐃᑦ ᓄᓇᖁᑎᖓᑕ ᐃᓗᐊᓐᓂ ᐱᓕᕆᐊᖑᓂᐊᕐᒪᑕ, ᐊᒻᒪ ᐊᕙᑎᓕᕆᔨᒃᑯᑦ 

ᖃᐅᔨᓴᕐᒪᑕ ᐱᓕᕆᐊᖑᔭᕆᐊᓕᖕᒥᒃ ᒪᓕᒃᖢᑎᒃ ᓄᓇᕘᒻᒥ ᐊᖏᕈᑎᑉ ᐃᓗᐊᓐᓂ ᑎᑎᕋᖅᓯᒪᔪᒻᒥ 

ᐊᕕᒃᓯᒪᓂᖓ 12.10.2(b).   

 

ᑐᕌᒐᕆᔭᖓ ᐱᓕᕆᔪᒪᓂᕐᒧᑦ ᑐᒃᓯᕋᐅᑎᐅᑉ  

 

ᑐᕌᒐᕆᔭᖓ ᐱᓕᕆᐊᖑᓂᐊᖅᑐᑉ TMAC’s “Madrid Advanced Exploration Program” ᑐᒃᓯᕋᐅᑎᑉ 

[the 12.10.2(b) ᑲᑎᓯᒪᔪᑦ ᑐᒃᓯᕋᐅᒻᒥ] ᑐᓂᔭᐅᓯᒪᔪᑦ ᓄᓇᕘᒥ ᐊᕙᑎᓕᕆᔨᓄᑦ ᐃᓚᖃᖅᑐᑦ 

ᐅᑭᐅᓐᓂᒃ ᖁᓕᓂᒃ ᐱᓕᕆᐊᖑᓂᐊᕐᓗᓂ, 50,000 ᑕᓐᓂᒃ ᓴᕕᒃᓴᓂᒃ ᖃᐅᔨᓴᕐᓗᓐᓂ ᐃᓄᐃᑦ 

ᓄᓇᖁᑎᖓᓐᓂ ᐅᕙᓐᓂ Madrid North ᑭᖑᓂᖓᓂᓗ ᐅᕙᓐᓂ Madrid South deposits.  Madrid 

North ᓯᕗᒻᒧᒃᓯᓗᓐᓂ ᖃᐅᔨᒪᓂᕐᒥᒃ ᒪᕈᖕᓂᒃ ᐱᑕᖃᕋᓱᒋᔭᐅᔪᖕᓂᒃ Naartok ᐊᒻᒪ Suluk ᐊᒻᒪ 

Madrid South ᑎᐊᓐᓇᑐᑦ ᐅᕙᓐᓂ Patch 14 ᐊᒻᒪ Wolverine.  ᓯᕗᒻᒧᒃᓯᒪᔪᖅ ᐱᓕᕆᐊᖑᓂᐊᖅᑐᖅ 

ᑕᑉᑯᓇᓂ ᐅᑯᐊᖑᓇᔭᖅᐳᑦ ᐊᕕᒃᓯᒪᔪᑦ – ᓯᑎᔪᓂᒃ ᐅᔭᕋᖕᓂᒃ ᐃᑰᑕᕐᓂᖅ, ᓄᓇᐅᑉ ᐊᑖᓂ 

ᐅᔭᕋᖕᓂᐊᕐᓂᖅ, ᖃᐅᔨᓴᕐᓂᖅ, ᑲᑎᖅᓱᐃᓂᖅ ᐅᔭᕋᖕᓂᒃ ᐅᑯᓂᖓᓗ ᐃᓚᖃᕐᓗᑎᒃ:    

 

 ᐱᖁᑎᓂᒃ ᐊᑐᐃᓐᓇᐅᔪᓂᒃ ᐊᑐᕐᓗᑎᒃ ᐅᕙᓐᓂ Doris North ᐱᓕᕆᑉᕕᐅᔪᒻᒥ  (ᐅᑯᓂᖓ, 

ᐅᕙᒍᒋᔭᐅᔪᓂᒃ ᐊᒥᓲᑎᖏᔪᓄᑦ 70 ᐃᓄᖕᓂᒃ, ᓯᖃᓕᑎᕆᔪᒻᒥ ᑯᕕᔭᐅᕕᖕᒥᒡᓗ, 

ᐅᓗᕆᐊᓇᖅᑐᓂᒡᓗ ᑲᑎᖅᓱᐃᕕᖕᒥᒃ, ᖃᖓᑕᓲᒧᑦ ᒥᑦᑕᕐᕕᖕᒥᒃ, ᑐᓚᒃᑕᕐᕕᖕᒥᒃ ᐅᕙᓐᓂ 

Roberts Bay ᐊᒻᒪ ᐅᖅᓲᓯᕕᖕᓂᒃ); 

 ᐊᑐᕐᓗᑎᒃ ᑕᐃᑲᓂᓯᐅᖅᑐᓂᒃ ᐃᒡᓗᕐᔪᐊᕋᓗᖕᓂᒃ ᐊᓯᖏᓐᓂᒡᓗ ᐱᖁᑎᓂᒃ ᐅᕙᓐᓂ 

Madrid/Boston ᓄᓇᖁᑎᖓᓐᓂ (ᐅᑯᓂᖓ ᐅᔭᕋᖕᓂᒃ ᓴᒐᕈᑎᓂᒃ ᐊᒻᒪ ᓯᐅᕋᖅᑕᕈᑎᓂᒃ); 

 ᐊᑐᕐᓗᑎᒃ ᓯᕗᓂᖓᓂ ᐊᑐᒐᐅᓚᐅᖅᑐᒥᒃ ᐅᑭᐅᒃᑯᑦ ᐊᐅᔭᒃᑯᓪᓗ ᐊᑉᖁᒻᒥᒃ ᐊᑯᓐᓂᖓᓂ 

ᐅᔭᕋᖕᓂᐊᕐᕖᑦ Doris North ᐊᒻᒪ Windy Lake ᐊᒡᔭᖅᑐᖅᑕᖅᑎᓪᓗᒋᑦ ᐱᓕᕆᔨᓂᒃ, 

ᓴᕕᒃᓴᓂᒃ ᐅᔭᕋᖕᓂᒃ, ᐅᖅᓱᓂᒃ ᐱᖁᑎᓂᒡᓗ; 

 ᓴᓇᓗᑎᒃ ᐱᓕᕆᑉᕕᒃᓴᒥᒃ ᐅᕙᓐᓂ Madrid North ᐃᓂᑲᕈᖕᓇᕐᓂᐊᕐᓗᑎᒃ ᐱᓕᕆᔨᑦ 290; 

 ᓴᓇᓗᑎᒃ ᐊᓯᖏᓐᓂᒃ ᐊᑐᒐᐅᓂᐊᖅᑐᓂᒃ ᐱᓕᕆᑉᕕᖕᒥ (ᐅᑯᓂᖓ ᐅᔭᖃᖕᓂᒃ 

ᓯᖁᑉᑎᕆᔪᑎᓂᒃ, ᓯᐅᕋᖅᑐᕈᑎᓂᒃ, ᐃᑳᖅᑕᕐᕕᖕᓂᒃ, ᐅᔭᕋᖕᓂᒃ ᐊᑐᖏᑐᓂᒃ 

ᑲᑎᖅᓱᐃᕕᖕᒥᒃ, ᐃᒥᖃᕐᕕᒃᓴᒥᒃ ᐊᒻᒪ ᕼᐊᓕᑳᑉᑕ ᑐᖓᕕᒃᓴᖓᓂᒃ ᒥᓐᓂᐊᖅᑎᓪᓗᒍ);    

 ᓯᑎᔪᓂᒃ ᐅᔭᕋᖕᓂᐊᕐᓂᖅ ᓄᓇᐅᑉ ᖄᖓᓂᑦ ᐊᒻᒪ ᐊᑖᓂᑦ;   

 ᑲᑎᖅᓱᖅᑕᐅᓯᒪᔪᓂᒃ ᖃᐅᔨᓴᕐᓂᖅ ᐅᔭᕋᖕᓂᒃ ᓄᓇᐅᑉ ᐊᑖᓂᑦ ᐅᔭᕋᖕᓂᐊᖅᑕᐅᔪᓂᒃ;   

 ᖃᖓᑐᐃᓐᓇᖅ ᐊᑐᒐᐅᔪᖕᓇᖅᑐᒥᒃ ᐅᐊᑉᖁᒻᒥᒃ ᓴᓇᓗᑎᒃ ᐅᕗᖓ Madrid South; ᐊᒻᒪ  

 ᑲᔪᓯᑎᑦᓯᓗᑎᒃ ᓄᓇᖑᐊᓕᕆᓂᕐᒥᒃ ᐅᔭᖃᖕᓂᒡᓗ ᖃᐅᔨᓴᕐᓂᕐᒥᒃ, ᐊᒻᒪ ᖃᖓᑕᓲᒃᑯᑦ 

ᐅᔭᕋᖕᓂᒃ ᖃᐅᔨᓴᕐᓂᕐᒥᒃ.    

 

TMAC’s 12.10.2(b) ᑐᒃᓯᕋᐅᑎᖓ ᓇᓗᓇᐃᖅᓯᒪᖕᒪᑦ ᐅᑯᐊ “Madrid Advanced Exploration 

Program” ᑐᑭᓯᔪᑎᓂᒃ ᐱᑕᖃᕐᓂᐊᕐᒪᑦ ᑲᔪᓯᑎᐊᕐᓂᕐᖓᓄᑦ ᐱᓕᕆᐊᖑᓂᐊᖅᑐᑉ ᑐᒡᓕᐊᓂ, ᐊᒻᒪ 

ᓄᓇᐅᑉ ᐊᑖᓂ ᐅᔭᕋᖕᓂᐊᕐᓂᖅ ᑕᑯᔭᐅᔪᖕᓴᕐᓗᓂ ᑐᑭᓯᑎᐊᕈᖕᓇᖁᑉᓗᒋᑦ ᐅᔭᕋᖕᓂᐊᖅᑕᐅᔪᑦ 

ᖃᓄᐃᑑᓂᖏᓐᓂᒃ, ᖃᐅᔨᓴᖅᑕᐅᕙᒃᑐᑦ ᐅᔭᕋᐃᑦ ᖃᓄᐃᓐᓂᖏᓐᓂᒃ, ᓄᓇᐅᑉ ᐊᑖᓂ 

ᐅᔭᕋᖕᓂᐊᖅᑕᐅᔪᑦ ᖃᓄᐃᑑᓂᖏᓐᓂᒃ ᐊᒻᒪ ᖃᓄᖅ ᐅᔭᕋᖕᓂᐊᖅᑕᐅᓂᖏᓐᓂᒃ.    

 

ᑎᒥᐅᔪᑦ ᑐᓴᖅᑎᑕᐅᓯᒪᕗᑦ ᐅᑯᐊ ᑐᒃᓯᕋᖅᑐᑦ TMAC’s ᑎᑎᕋᖅᓯᒪᖕᒪᑕ ᐆᒥᖓ 12.10.2(b) 

ᑐᒃᓯᕋᐅᒻᒥᒃ ᑕᒻᓇᓗ ᑕᑯᔭᐅᔪᖕᓇᕐᖢᓂ ᐊᕙᑎᓕᕆᔨᒃᑯᑦ ᑲᕆᑕᐅᔭᒃᑯᑦ ᑕᑯᔪᑎᖓᓐᓂ ᐅᓇ 

ᒪᓕᒡᓗᒍ ᖃᕆᑕᐅᔭᒃᑯᑦ ᑐᕌᕈᑎᖓ:  

 

http://ftp.nirb.ca/02-REVIEWS/ACTIVE%20REVIEWS/12MN001-

HBML%20PHASE%202%20HOPE%20BAY%20BELT/2-REVIEW/15-

12.10.2%20EXECEPTIONS/.  

 

 

 

 

ᐅᖃᐅᓯᒃᓴᓂᒃ ᑐᒃᓯᕋᕐᓂᖅ 

 

ᓯᕗᓂᖓᓂ ᐃᓱᒪᓕᐅᕐᓂᐅᔪᑉ ᐱᓕᕆᐊᖑᔪᑦ ᑲᔪᓯᔪᖕᓇᕐᓂᐊᕐᒪᖔᑖ ᐅᑯᐊ ᑕᒃᓯᕋᐅᑎᖓᓐᓂ 

TMAC’s 12.10.2(b) ᓂᕆᐅᒋᐊᖃᖅᐳᑦ ᐊᕙᑎᓕᕆᔨᒃᑯᑦ ᖃᐅᔨᓴᕐᓂᖓᓐᓂ ᐱᓕᕆᑉᕕᐅᓂᐊᖅᑐᓂ 

Hᐅᑉ ᐲ ᐅᔭᕋᖕᓂᐊᕐᕕᖓᓂ ᐱᓕᕆᐊᖑᓂᐊᖅᑐᑉ ᑐᒡᓕᐊᓐᓂ ᑐᒃᓯᕋᐅᒻᒥ ᑲᔪᓯᔪᖕᓇᕐᓂᐊᕐᒪᖔᑦ, 

ᐊᕙᑎᓕᕆᔨᒃᑯᑦ ᑐᒃᓯᕋᖅᐳᑦ ᐅᖃᐅᓯᒃᓴᓂᒃ ᑎᒥᐅᔪᓂᑦ ᐅᑯᐊ ᐅᖃᐅᓯᕆᓗᒋᑦ: 

 

 ᐃᓱᒪᓕᐅᕐᓂᖅ ᑎᒥᐅᔪᑦ ᐊᖏᖃᑎᒌᖕᒪᖔᑖ ᐃᓱᒪᓕᐅᒐᐅᔪᒥᒃ ᐅᕙᓐᓂ 12.10.2(b) 

ᐱᓕᕆᓱᐊᕐᓂᕐᒧᑦ ᑐᒃᓯᕋᐅᑎᖓᓐᓂ ᖃᐅᔨᓴᖅᑕᐅᓂᑯᓂᒃ, ᐊᕙᑎᐅᑉ ᐊᒃᑐᖅᑕᐅᓂᖓᓄᑦ, 

ᐊᓯᖏᓐᓂᒃ ᐊᒃᑐᐃᓇᔭᕐᓂᖏᓐᓂᒃ, ᑕᑯᓐᓇᕋᔭᖅᑐᓂᒃ ᐊᒃᑐᐃᓂᖏᓐᓂᒃ, 

ᖃᐅᔨᓴᖅᑕᐅᓂᖓᓂᒡᓗ ᐱᓕᕆᐊᖑᓂᐊᖅᑐᑉ − ᐊᒻᒪ ᖃᓄᐃᓕᐅᕈᑕᐅᔪᓂᒃ 

ᐃᑲᔪᖅᑐᐃᔪᑕᐅᔪᓂᒃ ᐃᓱᒪᓕᐅᕐᓂᐅᑉ;    

 ᐃᓱᒪᓕᐅᕐᓂᖅ ᖃᓄᐃᓕᔭᐅᓂᖏᓐᓂᒃ ᑐᒃᓯᕋᐅᑎᑉ ᑎᑎᕋᖅᓯᒪᔪᒻᒥ 12.10.2(b) 

ᐱᓕᕆᐊᖑᔪᑉ ᑐᒃᓯᕋᐅᑎᖓᓐᓂ ᐃᑲᔪᖅᑐᒐᐅᓯᒪᖕᒪᖔᑖ ᖃᐅᔨᓴᕐᓂᑯᑦ − ᐊᒻᒪ 

ᐱᔪᑕᐅᔪᓂᒃ ᐃᑲᔫᑕᐅᔪᓂᒡᓗ ᐃᓱᒪᓕᐅᖅᑕᐅᓂᑯᒧᑦ;   

 ᐃᓱᒪᓕᐅᕐᓂᖅ ᖃᓄᐃᓐᓇᔭᕐᓂᖅᐸᑦ ᐃᓱᒪᓕᐅᑕᐅᔪᑦ ᐊᑐᒐᐅᓚᐅᕐᒪᖔᑖ ᑐᒃᓯᕋᐅᒻᒥ 

ᐅᕙᓐᓂ 12.10.2(b) ᑲᑎᑕᐅᓯᒪᔪᓂ ᑐᒃᓯᕋᐅᑎᑉ ᐃᓱᒪᓕᐅᑕᐅᓂᖓᓂ − ᐊᒻᒪ 

ᐃᓱᒪᓕᐅᑕᐅᓂᖓᑕ ᐃᑲᔫᑎᖏᑦ, ᐃᓚᖃᕐᓗᑎᒃ ᖃᓄᐃᓕᐅᕈᑕᐅᓇᔭᖅᑐᓂᒃ 

ᓈᒻᒪᖕᓂᖅᓴᐅᔪᓂᒃ (ᐊᑐᕆᐊᖃᕐᓂᖅᐸᑕ);    

 ᖃᐅᔨᓴᕐᓂᖅ ᖃᓄᐃᑑᓂᖏᓐᓂᒃ ᑕᑯᑎᑕᐅᓂᖏᓐᓂᒡᓗ ᑐᓴᒐᒃᓴᑦ ᖃᐅᔨᒪᔪᑎᑦ 

ᑎᑎᕋᖅᓯᒪᔪᑦ ᐅᕙᓐᓂ 12.10.2(b) ᑐᒃᓯᕋᐅᑎᖏᓐᓂ; ᐊᒻᒪ   

http://ftp.nirb.ca/02-REVIEWS/ACTIVE%20REVIEWS/12MN001-HBML%20PHASE%202%20HOPE%20BAY%20BELT/2-REVIEW/15-12.10.2%20EXECEPTIONS/
http://ftp.nirb.ca/02-REVIEWS/ACTIVE%20REVIEWS/12MN001-HBML%20PHASE%202%20HOPE%20BAY%20BELT/2-REVIEW/15-12.10.2%20EXECEPTIONS/
http://ftp.nirb.ca/02-REVIEWS/ACTIVE%20REVIEWS/12MN001-HBML%20PHASE%202%20HOPE%20BAY%20BELT/2-REVIEW/15-12.10.2%20EXECEPTIONS/

 ᐅᖃᐅᓯᒃᓴᑦ ᑐᕌᖓᔪᑦ ᑐᒃᓯᕋᒐᐅᔪᓪᓗ ᐊᑐᒐᐅᓚᖏᑐᓐᓂ ᑐᒃᓯᕋᐅᑎᑉ ᐃᓗᐊᓐᓂ 

ᑎᑎᕋᒐᐅᓯᒪᔪᓂ; ᐱᖁᑎᑦ ᐊᑐᒐᐅᓂᐊᖅᑐᑦ ᖃᓄᐃᑑᓂᖏ; ᐊᒃᑐᐃᓂᐅᔪᑦ ᓄᖑᑕᐅᓂᖏ; 

ᐊᒻᒪ ᑲᔪᓯᓂᐊᕐᓂᖓᓄᑦ ᑮᓇᐅᔭᑦ ᓯᕗᓂᖓᓂ ᑐᓂᔭᐅᓯᒪᔪᑦ ᓈᒻᒪᖕᓂᐊᕐᓂᖏᑦ.    

 

 

ᐊᕙᑎᓕᕆᔨᑦ ᐃᓚᐅᖁᔨᕗᑦ ᐅᖃᕈᖕᓇᖅᑎᑦᓯᓂᕐᒥᒃ ᐊᖏᑕᐅᓂᖓᓄᑦ ᐊᒃᑐᐃᓂᐅᓇᔭᖅᑐᓂᒃ 

ᑐᒃᓯᕋᐅᑎᑉ ᐊᒻᒪ ᐊᕙᑎᓕᕆᔨᑦ ᓇᒻᒪᒃᓴᕐᓂᖓᓂᒃ ᐅᔭᕋᖕᓂᐊᕐᓂᖅ ᑲᔪᓯᔪᖕᓇᕐᒪᖔᑦ ᒪᓐᓇ 

ᖃᐅᔨᓴᖅᑕᐅᔪᖅ.    

 

ᐊᕙᑎᓕᕆᔨᑦ ᑐᒃᓯᕋᖅᑐᑦ ᐅᖃᐅᓯᒃᓴᓂᒃ ᐅᕗᖓ ᑐᒃᓯᕋᐅᒻᒧᑦ 12.10.2(b) ᐱᓕᕆᓱᐊᕈᒻᒧᑦ 

ᑎᑎᕋᖅᓯᒪᔪᑦ ᖁᓛᓂ ᑐᓂᔭᐅᓗᑎᒃ ᐊᕙᑎᓕᕆᔨᓄᑦ ᐅᑉᓗᖅ ᐅᓇᐅᓕᖅᐸᑦ ᓯᕗᓂᖓᓂᓗ ᔫᓐ 24, 

2015.   

 

ᖃᓄᐃᓕᐅᕈᑕᐅᓂᐊᖅᑐᑦ 

 

ᓄᓇᕘᒥ ᐅᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᓯᒪᕗᑦ ᐅᑯᐊ ᐊᑐᖅᑕᐅᓂᐊᕐᒪᑕ 

ᐃᓱᒪᓕᐅᕐᓂᐊᖅᑎᓪᓗᒋᑦ ᑐᒃᓯᕋᐅᒻᒥᒃ ᐅᑯᓇᖓᑦ TMAC’s 12.10.2(b) ᑲᑎᑕᐅᓯᒪᔪᑦ ᑐᒃᓯᕋᐅᑎᑉ 

ᐃᓗᐊᓐᓂ:   

 

1. ᐃᓚᐅᓂᐊᖅᑐᑦ ᑐᓂᓯᔪᖕᓇᖁᑉᓗᒋᑦ ᐅᖃᐅᓯᒃᓴᒥᖕᓂᒃ ᐅᕗᖓ ᑐᒃᓯᕋᐅᒻᒧᑦ 

ᓈᓴᐅᑎᖃᖅᑐᒧᑦ 12.10.2(b) ᑲᑎᑕᐅᓯᒪᔪᑦ ᑎᑎᖃᑦ ᑐᒃᓯᕋᐅᑎᑦ ᓯᕗᓂᖓᓂ ᔫᓐ 24, 2015. 

2. ᐱᔭᕆᐊᖃᕐᓂᖅᐸᑦ ᐊᑐᕆᐊᖃᕐᓂᖅᐸᓪᓗ, ᐊᕙᑎᓕᕆᔨᒃᑯᑦ ᑐᓂᓯᓂᐊᖅᐳᑦ ᐱᓕᕆᔪᒪᔪᒧᑦ 

ᐊᔪᖏᑎᑦᓯᓗᑎᒃ ᐃᓄᖕᓂᒃ ᐅᖃᕈᖕᓇᕐᓂᕐᒥᒃ ᐃᓱᒪᒋᔭᕐᒥᖕᓂᒃ ᓯᕗᓂᖓᓂ ᐅᑉᓗᑉ 

ᑎᑭᓚᐅᖏᓂᖓᓂ ᔪᓚᐃ 8, 2015. 

3. ᐃᓱᒪᒋᔭᐅᓂᖓᓂ ᑐᒃᓯᕋᐅᑎᑉ ᑎᑎᖃᖁᑎᖏᑕ, ᐃᓄᖕᓂᒃ ᐅᖃᐅᓯᒃᓴᑦ ᐊᒻᒪ 

ᐱᓕᕆᓱᐊᖅᑐᑉ ᑭᐅᔪᑎᖏᑦ ᑐᓂᔭᐅᓯᒪᔪᒧᑦ ᑐᒃᓯᕋᐅᒻᒧᑦ, (ᐊᑐᕆᐊᖃᕐᓂᖅᐸᑕ) 

ᐊᕙᑎᓕᕆᔨᒃᑯᑦ ᑐᓂᓯᓂᐊᖅᐳᑦ ᓚᐃᓴᓂᒃ ᑐᓂᓯᓱᖅᑐᓄᑦ ᐃᓱᒪᒋᓯᒪᔭᕐᒥᖕᓂᒃ ᐅᕗᖓ 

ᑐᒃᓯᕋᖅᑐᒧᑦ TMAC’s 12.10.2(b) ᑐᒃᓯᕋᐅᑎᖓᓄᑦ.   

4. ᑭᓯᐊᓂ ᐊᕙᑎᓕᕆᔨᒃᑯᑦ ᐃᓱᒪᓕᐅᖅᓯᒪᓐᓂᖅᐸᑕ ᐃᓚᐅᑎᑦᓯᖏᓐᓂᕐᒥᒃ ᖃᐅᔨᓴᕐᓂᕐᒧᑦ 

ᐱᓕᕆᐊᖑᓂᐊᖅᑐᑉ ᑐᒡᓕᐊᓄᑦ ᐅᕙᓐᓂ Hᐅᑉ ᐲ ᐅᔭᕋᖕᓂᐊᕐᕕᖓᓂ ᐱᓕᕆᐊᖑᔪᑉ 

ᑐᒃᓯᕋᐅᑎᖓᓄᑦ ᐊᒻᒪ ᓇᒻᒪᒋᔭᐅᓐᓂᖅᐸᑦ ᑲᔪᓯᖁᔭᐅᓗᓐᓂ ᐱᓕᕆᐊᖑᔪᑦ 

ᖃᓄᐃᓕᐅᕈᑕᐅᔪᓪᓗ ᑕᐃᑉᑯᐊ ᓚᐃᓴᓐ ᑐᓂᔭᐅᓯᒪᔪᑦ ᐊᑐᒐᐅᓗᑎᒃ ᐱᓕᕆᐊᖓᑦ 

ᑲᔪᓯᔪᖕᓇᖁᑉᓗᒍ.    

 

ᓄᓇᕘᒥ ᐊᕙᑎᓕᕆᔨᒃᑯᑦ ᒪᑦᓈᖅᓯᒪᕗᑦ ᐱᓕᕆᐊᖑᔪᓂᒃ ᐊᓯᖏᓐᓂᑦ ᐃᓚᐅᔪᓂᑦ ᓈᒻᒪᑎᐊᖅᑐᒥᒃ 

ᑐᓂᓯᓯᒪᖕᒪᑕ ᐃᓱᒪᓕᐅᒐᐅᓂᖓᓄᑦ ᐱᓕᕆᓱᐊᖅᑐᑉ ᐅᑯᐊ TMAC’s 12.10.2(b) ᑐᒃᓯᕋᐅᑎᖓᓄᑦ 

ᐱᓕᕆᓱᐊᕈᑎᖓᓄᑦ ᐆᒥᖓ “Madrid Advanced Exploration Program”.   

ᐃᓚᐅᔪᒪᔪᑦ ᑎᒥᐅᔪᑦ ᑐᒃᓯᕋᕐᕕᐅᕗᑦ ᑐᓂᓯᖁᔭᐅᑉᓗᑎᒃ ᐅᖃᐅᓯᒃᓴᕐᒥᖕᓂᒃ ᐊᕙᑎᓕᕆᔨᒃᑯᓐᓄᑦ 

ᖃᕆᑕᐅᔭᒃᑯᑦ ᐅᕗᓐᓇ  info@nirb.ca ᓱᒃᑲᔪᒃᑯᓪᓗ ᓇᒃᓯᐅᔨᓗᑎᒃ ᐅᕗᖓ (867) 983-2594, 

ᐅᑉᓗᕐᒥ ᐅᕙᓐᓂ ᓯᕗᓂᖓᓂᓘᕙ  ᔫᓐ 24, 2015. 

 

ᐊᐱᖁᓯᒃᓴᖃᕐᓂᕈᑉᓯ ᑐᒃᓯᕋᐅᒻᒧᑦ ᑐᑭᓯᑲᓂᕈᐊᕐᓂᕈᑉᓯᓗ, ᖃᐅᔨᑎᑦᓯᓂᐊᖅᐳᓯ ᐆᒥᖓ ᑭᓕ ᒋᓛᑦ, 

ᖃᓄᐃᓕᐅᕈᑎᓄᑦ ᐃᓱᒪᓕᐅᖅᑎ, ᐅᖃᓘᑎᖓ (867) 983-4619 ᖃᕆᑕᐅᔭᒃᑯᓪᓗ ᐅᕗᖓ 

kgillard@nirb.ca.   

 

 

ᑎᑎᕋᖅᑐᖅ, 

 

 
 

ᑎᐊᕋ ᐋᕐᑯ (Tara Arko)  

ᑐᑭᒧᐊᒃᑎᑦᓯᔨ, ᖃᓄᐃᓕᐅᕈᑕᐅᔪᓄᑦ   

ᓄᓇᕘᒥ ᐊᕙᑎᓕᕆᔨᑦ ᑲᑎᒪᔨᖏᓐᓂ   

 

ᐊᔨᖓᓂᒃ ᓇᒃᓯᐅᑎᔭᐅᔪᑦ:  ᔭᓐ ᕋᐳᑦᔅ, TMAC Resources Inc. 

ᑏᕕᑦ ᕼᐋᓐᔅᑏᓐ, ᓄᓇᕘᒥ ᐃᒪᓕᕆᔨᑦ ᑲᑎᒪᔨᖏ  

ᔨᕝ ᑲᓛᒃ, ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒌᑦ  

ᓘᒋ ᑐᕆᑦᑎ, ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒌᑦ  

ᔭᓐ ᕉᑦᔅ, ᕿᑎᕐᒥᐅᑦ ᐃᓄᐃᑦ ᑲᑐᔨᖃᑎᒌᑦ  

mailto:info@nirb.ca
mailto:kgillard@nirb.ca

